
Suliap nr. 19-029 Ilanng. nr. 1 Journal nr.  

Oqaluuserisaq Immikkut ittumik tapiissutissanik -250 t.kr. namminersornerullutik  
oqartusSaniik piginnaanngorsarneq pillugu qinnuteqaat. 

 
EQIKKAANEQ: 
Inatsisartut nalunaarutaat nr. 4 31. Maj 2001-meersoq piginnaanngorsarneq pillugu kiisalu inatsisartut 
inatsisaat nr. 10 1. Juni 2017-meersup allanngortinneqarnerani piginnaanngorsartarnerit pillugit 
(aalajagiinermut, suliassaqartitsinermut, akissarsianullu tapiissutit pillugit) pineqartut qulaani 
innersuussutigalugit matumuuna  – 250 t. kr. immikkut tapiissutissatut qinnutigineqarput. 

 
SULIAP SULIARINEQARNERA: 
Qinnuteqaat inatsimmik tunngaveqarmat oqaasertai ilaqqinnagit, kiisalu qulaani inatsisit                
tunngavigineqartut innersuussutigineqarput. 
 
INATSIT TUNNGAVIUSOQ: 
Inatsisartut nalunaarutaat nr. 4 31. Maj 2001-meersoq 
Inatsisartut inatsisaat nr. 10 1. Juni 2017-meersuup allanngortinneqarnerani inatsit. 
 
 
KINGUNISSAI: 
Aningaasatigut sunniuteqassanngilaq, inatsisitigut tunngaveqartumik tapiissutaasussaammata. 
 
ANINGAASATIGUT KINGUNISSAI: 
Konto 35-00-40-82-01 pilersinneqassooq.  
 
INASSUTEQAAT: 
Allattoqarfimmiik inassutigineqassaaq, ataatsimiititaliaq Inoqarfiup qinnuteqaat akuerissagaa. 
 
 
AALAJANGERNEQ: Ulloq 07-05-2019 ataatsimiititaliaq INOQARFIK ataatsimiikkami aalajangerpoq 

 

Inassuteqaat akuerineqarpoq 

 
  
AALAJANGERNEQ: Ulloq 20-05-2019 ataatsimiititaq INUA ataatsimiikkami aalajangerpoq 

 

Inassuteqaat akuerineqarpoq 

 
 
AALAJANGERNEQ: 

Suliap nr. 19-030 Ilanng. nr. 4 Journal nr. 16.00 

Oqaluuserisaq Qeqertarsuarmi umimmaliisinnaanissamut misissuineq 

 

EQIKKAANEQ: 

31. maj 2018 Kommunalbestyrelse aalajangerpoq Qeqertarsuarmi umimmaliisinnaanissamut tunngatillugu 

Kommune Qeqertalik misissuissasoq. Misissuisimanerlu maanna saqqummiunneqarsinnaalerpoq.  

 

SULIAP SULIARINEQARNERA: 

Qeqertarsuup nunataa qutsissuseq toqqammavigalugu ima isikkoqarpoq: 

Qeqertarsuup nunataata annertussusaa:    8500 kvm.  

200 meterimiit qutsinnerusoq qeqertarsuup sermia ilanngullugu:  6800 kvm.  

200 meterimiit atsinnerusoq:    1700 kvm.  

 

Qeqertarsuarmi Ramsar-eqarfiusut tamarmik qutsissuseq 200 meteri ataappaat. Ramsareqarfiunerinullu 

patsisaavoq nerlerit neriniartarfigimmatigit (ilanngussaq 30-1). 

 

Ramsareqarfiusut pingasuusut katillugu 360 kvm-isut annertutigipput. Ramsareqarfiusut tamarmik 

timmissanit soorlu mitinit, nerlernit, allernit, qeerlutuunit, timmissanillu allanit isaffigineqartarput. 

Qeqertarsuarmi ramsar-eqarfiusut nunarsuup sinnerani timmissat assigiinngitsut eqqarsaatigalugit 

pingaarutilittut inissisimasutut nalilerneqarput (ilanngussaq 4, qup. 16-24) 

 

30. oktober 2017-imi Aalisarnermut Piniarnermut Nunalerinermullu Naalakkersuisup Inatsisartuni § 37 

toqqammavigalugu apeqquteqaammut akissutigivaa pinngortitamut kingunissai nalilersuinermi 

pingaaruteqarluinnartut (ilanngussaq 30-2).  

Naalakkersuisoqarfiup akissuteqarnermini ilanngullugu 1993-imi Qeqertarsuarmi misissuisimanerup 

inernera 2017-imi akissummini erseqqissaatigivaa, tassa Umimmaap nerisarisaasa annerpaartaat latinerisut 

kobresiamik taaguuteqartoq Qeqertarsuarmi nassaassaanngimmat, tamannalu peqqutigalugu Qeqertarsuaq 

umimmalerneqarnissaminut piukkunnanngittoq inerniliinermi erseqqissaatigineqarmat. Naalakkersuisup 

akissutai pinngortitalerivimmiit itisilerlugit allakkatigut saqqummiunneqarput 1. November 2017-imi 

(ilanngussaq 30-1).  

 

10-01-2019 Aalisarnermut Piniarnermut Nunalerinermullu Naalakkersuisoqarfiup nalunaarutigivaa 

Naternami Umimmanniarneq kisitsisoqareernissaata tungaanut ukioq kaajallallugu ukiuni marlunni 

matuneqartoq. Tamannalu inuussutissarsiutigallugu piniartunut aamma sunngiffimmi piniariartartunut 

atuuttoq (ilanngussaq 30-3).  

 

Pinngortitamik illersuineq pillugu Inatsisartut inatsisaat nr. 29, 18. december 2003-meersoq Kapitali 9 § 33 

Imm. 5. naapertorlugu uumasut nujuartat naasullu Kalaallit Nunaanni sumiiffimmiit sumiiffimmut allamut 

taamaallaat nuunneqarsinnaapput siammarneqarsinnaallutillu Naalakkersuisut akuersinerisigut. 

 

KINGUNISSAI: 

Umimmaliisoqarneratigut ramsar-eqarfiusuni timmissat uumasullu piaqqisartut sunnerneqartussaasut 

pinngortitaleriffimmiit qularutigineqanngilaq. Timmissat uumasullu nerisarisarilluagaat 

umimmaqalerneratigut allannguuteqassasoq ilimagineqarpoq. Erseqqissaatigineqarpoq Kommune 

Qeqertalik misissuititsinermut aningaasartuuteqareerpat Naalakkersuisut Inatsisartut Inatsisaat nr. 29, 18. 

December 2003-meersoq § 33 Imm. 5 toqqammavigalugu Qeqertarsuarmi umimmaliisoqarsinnaanersoq 

aalajangiisuussammata. 

ANINGAASATIGUT KINGUNISSAI: 

Umimmaliinermi umimmaat 30-t (arnavissat 20-t kiisalu angutivissat qulit) nuunneqarunik 

umimmaqassutsip ineriartorlualernissaanut pitsaanerpaajusoq 1993-imi nalilerneqarpoq. (ilanngussaq 30-

5). Tamanna 2016-imi Kalaallit nunaata kujataani nuussinermi aamma siunniunneqarpoq, katillugilli 19-it 

nuunneqarsimallutik (ilanngussaq 30-6). 

1993-imi nuussinermi aningaasaliissutit 1 mio. Kr .naatsorsuutigineqarsimapput. 2019-imilu aki 

qaffassinnerussasoq erseqqissaatigineqarluni (ilanngussaq 30-7). 

Misissuititsineq ilanngukkaanni kommune Qeqertaliup aningaasartuutigisinnaasaa ilisimaneqanngilaq.  

 

SULIAP SULIARINEQARFIA: 

Kommunalbestyrelse 

 

ILANNGUSSAT: 

Ilanngussaq 30-1 Grønlands Naturinstitut 2017 svar til APNN 

Ilanngussaq 30-2 § 37 APNN-imiit akissut 

Ilanngussaq 30-3 Naternami umimmanniarnerup matugallarneqarnera 

Ilanngussaq 30-4 The Greenland Ramsar Sites 

Ilanngussaq 30-5 Flytning af Moskusokser til Naternaq i 1993 

Ilanngussaq 30-6 Umimmannik nuussinermi nalunaarusiaq 

Ilanngussaq 30-7 Pinngortitaleriffiup KQ-mut akissutaa, marts 2019. 

 

INASSUTEQAAT: 

Allattoqarfiup Ataatsimiitsitaliaq Inoqarfik siunnersorpaa. 

 

Qeqertarsuarmi umimmaliinissamut misissuinissaq unitsinneqassasoq, makkua toqqammavigalugit: 

 

1. Qeqertarsuarmi ramsareqarfiusut uumasorpassuarnut pingaaruteqarmata umimmaliinerlu taakkununnga 

uumasunut kinguneqartussaammat. 

2. Qeqertarsuaq umimmaliiffigineqarnissaminut piukkunnanngitsutut nalilerneqarnikuummat ilaatigut 

umimmaat nerisarisaat latinerisut kobresiamik taaguutilik qeqertarsuarmi nassaassaanngimmat. 

3. Aningaasatigut kingunissai. 

  

AALAJANGERNEQ: Ulloq 07-05-2019 ataatsimiititaliaq INOQARFIK ataatsimiikkami aalajangerpoq 

Inassuteqaatit tamakkiisumik akuerineqarpoq 

 

AALAJANGERNEQ: Ulloq 20-05-2019 ataatsimiititaliaq INUA ataatsimiikkami aalajangerpoq 

Inassuteqaat akuerineqarpoq. 

 
AALAJANGERNEQ: 

 Suliap nr. 19-031 Ilanng. nr 1 Journal nr.  

Oqaluuserisaq Uunartuarsuup Sermiani illuaqqanik B-782-imik attartortussarsiornissaq 

 

EQIKKAANEQ: 

Uunartuarsuup Sermiani illuaqqat Kommune Qeqertalimmit pigineqartut attartorneqarnerannut 
isumaqatigiissut 2018-imi ukiakkut unippoq. Maanna 2019-imi piffissami 1.juni 2019 – 1. Oktober 2019 
attartortinnissaanut attartortussarsiorneqartussanngorpoq 

 
SULIAP SULIARINEQARNERA: 

Uunartuarsuup Sermiani illuaqqat marluusut piffissani assigiinngittuni 2003-minngaanniik  2018-tikillugu 

attartortinneqartarsimapput takornarialerilluni suliffeqarfinnut assigiinngittunut. 2018-imi ukiakkut 

illuaqqat misissornerini paasinarsivoq illuaqqani marluusuni killeq oqoqartoq. Qeqertarsuarmi 

takornarissanik Uunartuarsuup Sermiani qimussertitsisinnaasut suliffeqarfiit marluupput. 

 
KINGUNISSAI: 

Illuaqqanik pineqartunik attartortitsinermi Kommune Qeqertalik takornariaqarnikkut suliffeqarfinnik 
periarfissiissooq aningaasarsiornikkut aammalu immikkuullarissumik takornarissanut 
neqorooruteqarsinnaanermut.  
Illuaqqat Uunartuarsuup Sermianiittut attartortissuai piffissami 1. Juni 2019 – 1. Oktober 2019.  
 

ANINGAASATIGUT KINGUNISSAI: 

Attartortitsinermi aningaasaqarnikkut Kommune Qeqertalimmut kingunissai: Soqanngilaq 
Siornatigut attartortitsinermut isumaqatigiissutit malillugit attartortitsineq akeqanngittumik pisarpoq.  
Attartortussanut qimussiussisartunullu aningaasatigut kingunerissuaa immikkuullarissumik 
aningaasarsiorsinnaaneq.  
 

SULIAP SULIARINEQARFIA: 

Kommunalbestyrelsi 

 
INASSUTEQAAT: 

Qullersaqarfiup Ataatsimiititaliaq INOQARFIK siunnersorpaa, 

 

Ataatsimiititaliap INOQARFIK-up attartortussarsiornissaq akuerissangaa Illuaqqat Uunartuarsuup 
Sermianiittut attartortinnissaat piffissami 1. Juni 2019 – 1. Oktober 2019. 

 
 

 

AALAJANGERNEQ: Ulloq 07-05-2019 ataatsimiititaliaq INOQARFIK ataatsimiikkami aalajangerpoq 

Inassuteqaat akuerineqarpoq, Seminarernermi eqqartorneqarnissaa anguniarneqassaaq. 

 
AALAJANGERNEQ: Ulloq 20-05-2019 ataatsimiititaliaq INUA ataatsimiikkami aalajangerpoq 

Inassuteqaat akuerineqarpoq. 

 
AALAJANGERNEQ: 

Suliap nr. 19-032 Ilanng. nr.  Journal nr. 00.49 

Oqaluuserisaq Kommune Qeqertalimmi bundgarn-ersorneq pillugu ileqqoreqqusassatut 

siunnersuut 

 

EQIKKAANEQ: 

Bundgarn-inik aalisarneq pillugu ileqqoreqqusassatut siunnersuut piareerpoq, atuisunullu 
tusarniutigineqarnissaminut piareeqqalluni. 

 
SULIAP SULIARINEQARNERA: 

Bundgarninik aalisarneq pillugu ileqqoreqqusassatut siunnersuut Inatsisartut aalisarneq pillugu inatsisaat 

nr. 18, 31. Oktober 1996, § 23 imm. 2, § 33, imm.2 naapertorlugit aalajangersaasoqassasoq 

siunnersuutigineqarpoq. Ileqqoreqqusaq Kommune Qeqertalimmi atuutissaaq (ilanngussaq 32-1).  

Ileqqoreqqusassatut siunnersuummi immikkut maluginiagassaavoq eqqakkanik qimatsineq 

inerteqqutaasutut ileqqoreqqusami allaqqalissammat. Tassani pinngortitamik illersuinissaq ileqqoreqqusaq 

naapertorlugu aamma atuutsinneqalissaat. Eqqakkat tamarmik aalisarfiusumiit inoqarfimmut 

apuunneqartassapput.  

Immikkuttaaq maluginiagassaavoq § 8-mi tassa attup avannaata tungaani imartami Ikerasaat kitaani Igamilu 

bundgarnersorneq inerteqqutaalermat. Attumi AAPP-mit tamanna innersuutigineqarpoq piffiup pineqartup 

nerukinnera pissutigalugu. (Ilanngussaq 32-3, ilanngussaq 32-4) 

Qaasuitsup kommuniani ileqqoreqqusatut atuussimasumiit tassa bundgarnit ningisimasut 500m imminnut 

ungasissuseqarnissaat atorunnaarsinneqarpoq. Kisiannili § 2 imm. 2 naapertorlugu siunnersuutigineqarluni 

Kangerlummi amitsumi arlalinnik bundgarnersortoqartillugu bundgarnit akileriisillugit 

ninginneqaqqusaanngitsut.  

Ileqqoreqqusatut atuussimasut siulianiit assigalugu bundgarnit 100 meterinik qanitsigalugit 

ningittakkersorneq aalisaammillu aalisarneq inerteqqutaassaaq kiisalu 50 meterinik qanitsigalugit 

angallammik kisarsimanissaq inerteqqutaalluni.  

INATSISIT TUNNGAVIUSOQ: 

 Inatsisartut aalisarneq pillugu inatsisaat nr. 18, 31. Oktober 1996 

 

KINGUNISSAI: 

Siunnersuutigineqartumi § 7 naapertorlugu eqqakkat pillugit kingunerissavaa inoqarfinni tikiffinni 
eqqaaveqarneq pitsanngortinneqarneratigut kinguneqartinneqassaaq.  
 
§ 8 naapertorlugu killiligaanngitsumik piffik pineqartoq bundgarnersorfigineqarsinnaajunnaassaaq.  
 
Siunnersuutigineqartoq ataatsimiitsitaliami akuerineqaruni sapaatip akunnerini sisamani atuisunut 
tusarniutigineqassaaq. 

 
ANINGAASATIGUT KINGUNISSAI: 

Soqanngilaq 
 
SULIAP SULIARINEQARFIA: 

Kommunalbestyrelse 
 

ILANNGUSSAT: 

Ilanngussaq 32-1: Ileqqoreqqusassatut siunnersuut. 

Ilanngussaq 32-2: Kommune Qeqertaliup killeqarfii. 

Ilanngussaq 32-3: AAPP-miit allagaqaat. 

Ilanngussaq 32-4: AAPP-miit bundgarnersorfioqqusaanngitsutut siunnersuut. 

INASSUTEQAAT: 

Allattoqarfiup Ataatsimiitsitaliaq Inoqarfik siunnersorpaa 

Siunnersuut akuerineqassasoq taamaalillunilu atuisunut tusarniutigineqarnissaa aallartinneqassasoq 

 

 

AALAJANGERNEQ: Ulloq 13.05.2019 ataatsimiititaliaq INOQARFIK immikkut ittumik ataatsimiikkami  

Inassuteqaat akuerineqarpoq. 

 
AALAJANGERNEQ: Ulloq 20-05-2019 ataatsimiititaliaq INUA ataatsimiikkami aalajangerpoq  

Inassuteqaat akuerineqarpoq. 

 
AALAJANGERNEQ: 

Suliap nr. 19-033 Ilanng. nr. 1 Journal nr. 00.49 

Oqaluuserisaq Kommune Qeqertalimmi eqalunniarneq pillugu    

ileqqoreqqusassatut siunnersuut 

 

EQIKKAANEQ: 

Eqalunniarneq pillugu ileqqoreqqusassatut siunnersuut piareerpoq, atuisunullu tusarniutigineqarnissaminut 
piareeqqalluni. 

 
SULIAP SULIARINEQARNERA: 

Eqalunniarneq pillugu Namminersornerullutik Oqartussat nalunaarutaat nr. 20, 25. August 2005-imeersoq 

naapertorlugu aalajangersaasoqassasoq siunnersuutigineqarpoq. Ileqqoreqqusaq Kommune Qeqertalimmi 

atuutissaaq (ilanngussaq 33-1).  

Ileqqoreqqusassatut siunnersuummi immikkut maluginiagassaavoq eqqakkanik qimatsineq 

inerteqqutaasutut ileqqoreqqusami allaqqalissammat pinngortitaq illersorniarlugu. Eqqakkat tamarmik 

aalisarfiusumiit inoqarfimmut apuunneqartassapput.  

Immikkuttaaq maluginiagassaavoq §2-mi eqaloqarfiit ukiuni tallimani qassusersorfiusussaanngitsut 

siunnersuuteqarfigineqarsinnaammata. § 3-mi erseqqissaatigineqarpoq eqqissisimatitaasut qissattaammik 

aalisaammilluunniit aalisarfigineqarsinnaassasut. Qaasuitsup kommuniata vedtægt-erisimasaani 

Qeqertarsuarmi Kuannersuit ukiut tallimat eqqissisimatitaasimasoq ilisimatitsissutigineqarpoq. 

INATSISIT TUNNGAVIUSOQ: 

 Eqalunniarneq pillugu Namminersornerullutik Oqartussat nalunaarutaat nr. 20, 25. August 2005-

imeersoq. 

 

KINGUNISSAI: 

Siunnersuutigineqartoq ataatsimiitsitaliami akuerineqaruni sapaatip akunnerini sisamani atuisunut 
tusarniutigineqassaaq. 
 
Tusarniummut akissutit tamarmik tiguneqarpata nalilersoqqissaarneqassapput ataatsimiitsitaliakkullu 
aalajagiiffigineqareerlutik ileqqoreqqusassatut siunnersuut kommunalbestyrelsemut 
innersuussutigineqassaaq. 

 
ANINGAASATIGUT KINGUNISSAI: 

Soqanngilaq 
 
SULIAP SULIARINEQARFIA: 

Kommunalbestyrelse 
 

ILANNGUSSAT: 

Ilanngussaq 33-1: Ileqqoreqqusassatut siunnersuut 

 

INASSUTEQAAT: 

Allattoqarfiup Ataatsimiitsitaliaq Inoqarfik siunnersorpaa 

Siunnersuut akuerineqassasoq taamaalillunilu atuisunut tusarniutigineqarnissaa aallartinneqassasoq. 

AALAJANGERNEQ: Ulloq 13-05-2019 ataatsimiititaliaq INOQARFIK immikkut ittumik ataatsimiikkami 

aalajangerpoq  

Inassuteqaat akuerineqarpoq 

 
AALAJANGERNEQ: Ulloq 20-05-2019 ataatsimiititaliaq INUA ataatsimiikkami aalajangerpoq 

Inassuteqaat akuerineqarpoq. 

 
AALAJANGERNEQ: 

 Suliap nr. 19-034 Ilanng. nr 1 Journal nr.  

Oqaluuserisaq Kangaatsiap ukiuni 190-iliinissaanut atatillugu aningaasanik qinnuteqaat 

 

EQIKKAANEQ: 

Ukioq 2019, Kangaatsiaq ukiunik 190-iliissaaq, tassunga atatillugu komite-miik qinnuteqartoqarpoq. 
 

SULIAP SULIARINEQARNERA: 

Kangaatsiami ullorsiornissamut suleqatigiinninngaanniik, ataatsimiititaliamut INUA-nut aningaasanik 

qinnuteqarput, suliassanut pilersaarutinut atungassanik aningaasartaqartunik 250.000,00 kr 

 

Aningaasat amerlassusaat eqqarsaatigalugu suliassaq ataatsimiititaliamut ingerlateqqinneqarpoq. 

 
KINGUNISSAI: 

Immikkut budget-iliornermi aningaasarnik immikkoortitaqanngilaq, ullorsiornissamut atungassanik. 
 
ANINGAASATIGUT KINGUNISSAI: 

Aningaasat suminngaannik aaneqassanersut, erseqqissarneqanngilaq aamma immikkoortitaqanngilaq. 

 

SULIAP SULIARINEQARFIA: 

Kommunalbestyrelsi 

 
ILANNGUSSAT: 

Ilanngussaq 34-1 Komitemiik qinnuteqaat  

Ilanngussaq 34-2 INUA-nut qinnuteqaat  

 

INASSUTEQAAT: 

Qullersaqarfiup Ataatsimiititaliaq INUA siunnersorpaa, 

 

Ataatsimiititaliap INUA qinnuteqaammut itigartitsissasoq, pilersaarummik takussutissamik imal. Sumut 
aningaasat atorneqarnissaannik takussutissaqanngimmat. 

 
 

 

AALAJANGERNEQ: Ulloq 20-05-2019 ataatsimiititaliaq INUA ataatsimiikkami aalajangerpoq  

Inassuteqaat akuerineqarpoq. 

 
AALAJANGERNEQ: 

Suliap nr. 19-035 Ilanng. nr. 3 Journal nr.  

Oqaluuserisassaq  Katersugaasivik Qasigiannguit siulersuisuinut ilaasortaq 

 
EQIKKAANEQ: 
Kommune Qeqertalik-mi Kommunalbestyrelsimi sinnerlugu katersugaasivik Qasigiannguit –ni 
siulersuisunut ilaasortaq Jess Svane-p ulloq Naalakkersuisunut ilaasortanngornera peqqutigalugu 
kommunalbestyrelsep sulinngiffeqarnissaa akuerivaa 30. April 2019. 
Tamanna peqqutigalugu, katersugaasivik allagaqarpoq ulloq 15. Maj 2019 kommunalbestyrelse 
qinnuvigalugu siulersuisunut ilaasortanngortussamik kommunalbestyrelse toqqaassasoq. 
 
SULIAP SULIARINEQARNERA: 
Katersugaasiveqarnerup aaqqissuussaanera malillugu kommunalbestyrelsemit toqqangaq ataaseq 
siulersuisunut ilaasortaasussaammat, kommunalbestyrelse aalajangiisussaavoq, kina siulersuisunut 
ilaasortanngussanersoq toqqassallugu. 
 
ANINGAASATIGUT KINGUNISSAI: 
Kingunissaqanngilaq 
 
INATSISITIGUT TUNNGAVIUSOQ: 
Qasigiannguit katersugaasivianni ileqqoreqqusat malillugit,  §6 malillugu 
 
INASSUTEQAAT: 
Allattoqarfik INUA-ata Kommunalbestyrelsimut inassuteqaatingaa: 
 
Kommunalbestyrelse toqqaassasoq katersugaasivik Qasigiannguit-ni siulersuisunut ilaasortassamik. 
Kiisalu ilaasortamut sinniisussamik. 
 
ILANNGUSSAT: 
Ilanngussaq 35-01 katersugaasiviup pisortaata allangaa 
Ilanngussaq 35-02 Vedtægt for Qasigiannguit museum 2018 
Ilanngussaq 35-03 Inatsisartutlov nr 8 af 3 juni 2015 om museumvæsen 
 
AALAJANGERNEQ: Ulloq 20-05-2019 ataatsimiititaliaq INUA ataatsimiikkami aalajangerpoq  
 

Kommunalbestyrelsip ataatsimiinnissaanut ilaasortassamik siunnersuuteqartoqassooq. 

 
 
AALAJANGERNEQ: 

Suliap normua 19-036 Ilanng. Nr.  Journal nr.  

Eqqartugaq Illuutileqatigiiffimmik pilersitsineq 

 
UTEQQIINEQ: 
Illuutileqatigiiffimmik pilersitsinissap Aasianni sanaartornermut illunillu aningaasalersuinermut 
tapertaasussaq maanna anguneqalerpoq. Tassunga atasumik inatsisitigut tunngavik inatsisilerituumut 
misissortissimavarput oqaaseqaasioqqullugulu. 
Taakkua allakkiorput. 
  
SULIAP SULIARINEQARNERA: 
Kommune Qeqertaliup illuutileqatigiiffimmik pilersitsinissaminik aalajangernera aallaavigalugu taanna 
pitsaasumik aallarteriarniassammat piginneqatigiiffimmi peqataasussat, inatsisitigut tunngaviit il.il. 
inatsisileritooq allakkioqqunikuuarput. 
 
Aningaaseriviit soqutiginnipput soqutiginninnerminnilu siulersuisuni siulittaasoq imaluunniit 
aqutsisooqatigiit akornanni inuk aningaasaqarnermigut patajaatsumik aningaasaateqarluartoq aamma 
"naalakkersuinermik suliaqartussatut toqqagaanngitsoq" ilaassasoq innersuussutigivaat.  
 
Siulersuisuni siulittaasoq borgmesteriussasoq aamma INUA-ni siulittaasuussasoq kiisalu aqutsisooqatigiinni 
aningaasaqarnermut pisortaasariaqartoq aamma innersuussutigalugu. (Hans Jørgen Mørch tassannga 
atuuffimmik 1. julip tungaanut atuutissasoq pissusissamisoortuussaaq).  
Ilaasortat allat assigalugit.  
Ataatsimiititaliap INOQARFIK-up siulittaasua (siulersuisuni siulittaasup tullia) aamma siulersuisuni ilaasortat 
pingajuat Inoqarfimmi sulisuusinnaavoq. 
 
 
ANINGAASATIGUT KINGUNISSAI: 
 
 
INATSIT TUNNGAVIUSOQ : 
 
 
INASSUTEQAAT: 
Piginneqatigiiffimmi nutaami siulittaasutut Ane Hansen toqqarneqassasoq inassutaavoq.  
Hans Jørgen Mørch pisortatut toqqarneqassasoq inassutaavoq 
Hans Aronsen siulittaasup tulliatut toqqarneqassasoq inassutaavoq 
Inunngu Nielsen siulersuisuni ilaasortatut toqqarneqassasoq inassutaavoq. 
 
ILANNGUSSAT: 
 
AALAJANGERNEQ: Ulloq 20-05-2019 ataatsimiititaliaq INUA ataatsimiikkami aalajangerpoq  
 

Inassuteqaat akuerineqarpoq. 

 
AALAJANGERNEQ: 

MATOQQASOQ 

MATOQQASOQ  

MATOQQASOQ  

ILISIMATITSISSUTIT: 
 

Suliap nr. Ilisimatitsissut 1 INUA 

Oqaluuserisaq Balancebudget 2019 april  

 
 
Ilanngussani takusinnaavasi balancebudget  april 2019  
 
Ilanngussaq ilisimatitsissut 2-1 Balancebudget 2019 Kal. 
Ilanngussaq ilisimatitsissut 2-2 Balancebudget 2019 dk. 

